
Annotatsiya

Ushbu tezisda tibbiyot oliy ta’lim muassasalarining “Pediatriya ishi” yo ‘nalishi talabalariga
ingliz tilini o‘qitishda simulyatsion texnologiyalardan foydalanishning didaktik imkoniyatlari va
amaliy samaradorligi yoritilgan. Tadgiqot Farg ‘ona, Andijon va Namangan tibbiyot institutlarining
348 nafar talabasi ishtirokida o ‘tkazildi. Natijalar shuni ko ‘rsatdiki, simulyatsion metodlar (OSCE
stansiyalari, standartlashtirilgan bemor, virtual reallik) asosida o ‘qitilgan tajriba guruhi
talabalarining kasbiy-kommunikativ o ‘zlashtirish ko ‘rsatkichi an’anaviy guruhga nisbatan 13,3% ga
yuqori bo‘ldi. Xulosa o ‘rnida ta’kidlanadiki, ingliz tilini simulyatsion texnologiyalar vositasida
o ‘qitish bo ‘lajak shifokorlarning xalgaro tibbiy muhitga muvaffaqiyatli moslashishini ta’minlovchi
eng maqbul innovatsion yondashuv hisoblanadi.

Kalit so‘zlar: tibbiy ta’lim, kasbiy ingliz tili, simulyatsion texnologiyalar, kommunikativ
kompetensiya, standartlashtirilgan bemor, OSCE, pediatriya.

KIRISH

Zamonaviy globallashuv jarayonlari tibbiyot sohasi mutaxassislaridan xorijiy
tillarni, aynigsa, ingliz tilini kasbiy va akademik darajada mukammal bilishni qat’iy
talab etmoqda. Malakali mutaxassis bo‘lib yetishishda tibbiyot talabalari uchun chet
tilida erkin muloqot qila olish zamonning asosiy mezoniga aylangan. Biroq, an’anaviy
til o‘qitish metodikalari asosan grammatikani o‘zlashtirish va yodlashga asoslanganligi
sababli, talabalarning real klinik muloqotga bo‘lgan ehtiyojlarini to‘laqonli qondira
olmaydi. Shu nuqtai nazardan, bo‘lajak shifokorlarning kasbiy-kommunikativ
malakalarini xavfsiz va nazorat qilinadigan muhitda rivojlantirish imkonini beruvchi
simulyatsion ta’lim texnologiyalari pedagogik jarayonning eng dolzarb va samarali
vositalaridan biriga aylanmoqda.

TADQIQOT MAQSADI

Bo‘lajak shifokor-pediatrlarga ingliz tilini o‘qitish jarayonida simulyatsion
texnologiyalardan  foydalanish orqali ularning kasbiy va kommunikativ
kompetensiyalarini rivojlantirishga qaratilgan didaktik tizimni takomillashtirish hamda
uning amaliy samaradorligini ilmiy jihatdan asoslash.

MATERIAL VA METODLAR

Tadqiqot Farg‘ona jamoat salomatligi tibbiyot instituti, Andijon davlat tibbiyot
instituti  hamda Namangan Impuls Tibbiyot institutlarining ‘“Pediatriya ishi”
yo‘nalishida tahsil olayotgan 348 nafar talaba ishtirokida olib borildi. Xolislik
tamoyilini ta’minlash maqgsadida ishtirokchilar nazorat (172 nafar) va tajriba (176
nafar) guruhlariga tagsimlandi. I[lmiy izlanish davomida qiyosiy-mantiqiy tahlil,
pedagogik kuzatuv, suhbat va test sinovlari, shuningdek, olingan natijalarni
baholashda matematik-statistik metodlar (Styudent va Pirson mezonlari) qo‘llanildi.
Amaliy mashg‘ulotlar obyektiv tizimlashtirilgan klinik imtihon (OSCE) stansiyalari,

“standartlashtirilgan bemor” texnologiyasi, VR (virtual borliq) dasturlari va maneken-
simulyatorlar yordamida tashkil etildi.
TADQIQOT NATIJALARI

Tajriba guruhidagi ingliz tili mashg‘ulotlari sun’iy yaratilgan, ammo real klinik
sharoitlarga maksimal darajada yaqinlashtirilgan interfaol simulyatsion ssenariylar va
vaziyatli masalalar (case-study) bilan boyitildi. Talabalarning xorijiy tildagi kasbiy
malakasi to‘rt komponentli maxsus mezonlar (gnoseologik-tahliliy, amaliy-
simulyatsion, kommunikativ-deontologik va refleksiv-korreksion) tizimi asosida
baholandi. Matematik-statistik tahlil natijalariga ko‘ra, simulyatsion metodlar asosida
ta’lim olgan tajriba guruhi talabalarining o‘zlashtirish ko‘rsatkichi (72,3%) an’anaviy
usulda o‘qitilgan nazorat guruhi (59,0%) natijalaridan 13,3 % ga yuqori ekanligi
tasdiglandi. Qolaversa, tajriba guruhida talabalarning ingliz tilida “standartlashtirilgan
bemor” bilan muloqot qilish, stress holatlarida mustaqil klinik qarorlar qabul qilish va
tibbiy terminologiyani amaliyotda to‘g‘ri qo‘llash salohiyati keskin oshgani kuzatildi.

XULOSA

Bo‘lajak shifokorlarga chet tilini o‘qitishda simulyatsion texnologiyalarni
integratsiya qilish ularning kasbiy tayyorgarligi hamda amaliy-kommunikativ
ko‘nikmalarini shakllantirishning eng samarali mexanizmi hisoblanadi. Ingliz tilini
simulyatsion metodikalar yordamida o‘zlashtirish — talabalarni global tibbiy mubhitga
muvaffaqiyatli integratsiya qilish, bemorlar bilan ishonchli mulogot o‘rnatish va
kelgusida nufuzli xorijiy klinikalardagi malaka oshirish dasturlariga tezkor
moslashishlari uchun eng magbul hamda innovatsion didaktik tizim ekanligi o‘z
isbotini topdi.

